
					এই পাতাটির মুদ্রণ সংশোধন করা প্রয়োজন। 
বঙ্গের বাহিরে বাঙ্গালী । سمو8ob
শয়ের পিতামহ অন্যতম। ইহাদের লাহােরে উপনিবিষ্ট হইবার পূর্বে পঞ্জাবের অন্যান্য জেলায় বাঙ্গালীর বাস স্থাপিত হইয়াছিল। গুরুদাসপুর, পাঠানকোট এবং কাংড়া ও জলন্ধর জেলায় সেই প্ৰাচীন বাঙ্গালীদিগের বংশধরগণ আজিও অবস্থিতি করিতেছেন। বাবু শ্যামাচরণ বসু খুলনা জেলার অন্তর্গত টেংরা ভবানীপুর গ্রামে ১৮২৭ অব্দে জন্মগ্রহণ করেন এবং জন্মস্থানে বাঙ্গাল শিক্ষা করিয়া কলিকাতায় ইংরেজী শিক্ষা করিতে আসেন। এখানে ডফ সাহেবের স্কুলে ভৰ্ত্তি হন এবং অল্প সময়ের মধ্যে ইংরেজী ভাষায় বিশেষ পারদর্শিতা লাভ করেন। শুষ্ঠােমাচরণ বাবু ইংরেজী ও বাঙ্গালী ব্যতীত সংস্কৃত ফারসী এবং আরবী ভাষাতেও যথেষ্ট বুৎপত্তি লাভ করিয়াছিলেন। ১৮৪৯ অব্দে পঞ্চনদ প্রদেশ ইংরেজের করতলগত হইলে মার্কিন পাদরি ফোরমান সাহেব কর্তৃক আমেরিকান মিশন প্রতিষ্ঠিত হয়। ডাক্তার ডফ সাহেব যে প্ৰণালীতে বঙ্গে শিক্ষা বিস্তার করিতেছিলেন, ফোরমান সাহেব সেই আদর্শে লাহোর মিশনের কাৰ্য্য করিতে কৃতসঙ্কল্প হন । কিন্তু তিনি দেশভাষা জানিতেন না, সুতরাং একজন উপযুক্ত সাহায্যকারীর অভাব তখন বেশ বোধ করিতে লাগিলেন। অধিকন্তু ফোরমান সাহেবের প্রধান উদ্দেশ্য খৃষ্টধৰ্ম্ম প্রচার । বিদ্যাদান তাহার আনুসঙ্গিক ব্যাপার মাত্ৰ । সুতরাং পাঞ্জাবিগণ স্বীয় সন্তানদিগের শিক্ষার ভার তাহার হস্তে অৰ্পণ করিতে পশ্চাৎপদ হইলেন । ইহাও র্তাহার বিদ্যালয়প্ৰতিষ্ঠার প্রধান অন্তরায় হইল। ফোরমান সাহেব আনন্যেপায় হইয়া ডফ সাহেবের নিকট পরামর্শ প্রার্থনা এবং একজন উপযুক্ত সাহায্যকারী পাঠাইতে অনুরোধ করিয়া পত্ৰ লিখিলেন। ডফ সাহেব তঁহার প্রিয় শিষ্য শ্যামাচরণ বাবু ব্যতীত ঐ কাৰ্য্যের সম্পূর্ণ উপযুক্ত পােত্র আর দেখিতে পাইলেন না। শ্যামাচরণ বাবু যদিও খৃষ্টধৰ্ম্মাবলম্বী ছিলেন না, তথাপি গুরুর অনুরোধে ১৮৪৯ অব্দে ২২ বৎসর বয়সে ১৫০২ টাকা বেতনে লাহাের যাত্রা করিলেন। ইংরেজী পারস্য ও আরবী ভাষাভিজ্ঞ শ্যামাচরণ বাবু মুসলমান-ভাষা-প্লাবিত পঞ্জাবে সাধারণ শিক্ষা বিস্তারকল্পে মিশনারী ফোরমান সাহেবের অদ্বিতীয় সহায় হইয়া উঠিলেন। ইহার আগমনের পর পাদরী সাহেব সঙ্কল্পিত বিদ্যালয় প্রতিষ্ঠিত করিতে সাহসী হইলেন। কলিকাতায় যখন মেডিকেল কলেজ স্থাপিত হয়, তখন মহাত্মা ডেভিড হেয়ারকে কত কষ্ট, কত আয়াস স্বীকার করিতে হইয়াছিল, তাহা অনেকের অবিদিত নাই। ৰলা বাহুল্য এই মিশন স্কুল প্রতিষ্ঠা, তাহার ছাত্রসংগ্ৰহ, শিক্ষাদান প্রভৃতি

		 এই পাতা শেষ সম্পাদিত হয়েছে ০৫:৫১টার সময়, ৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







